LIGJ

Nr. 7/2017

PER NXITJEN E PERDORIMIT TE
ENERGJISE NGA BURIMET E
RINOVUESHME!

Né mbéshtetje té neneve 78 dhe 83, pika 1, té
Kushtetutés, me propozimin e Késhillit té
Ministrave,

KUVENDI
| REPUBLIKES SE SHQIPERISE

VENDOSI:
KREU I
DISPOZITA TE PERGJITHSHME

Neni 1
Qéllimi

Qéllimi i kétij ligji éshté:

a) té nxité rritjen e prodhimit té energjisé prej
burimeve té rinovueshme pér té siguruar njé
zhvillim té géndrueshém né Republikén e
Shqipérisé, né pérputhje me detyrimet né kuadér té
Traktatit t& Komunitetit té Energjisé;

1 Ky ligj éshté pérafruar pjesérisht me
Direktivén 2009/28/KE té Parlamentit Europian
dhe Késhillit, daté 23 prill 2009, “Pér promovimin
e pérdorimit té energjisé nga burimet e
rinovueshme, si dhe ndryshimin dhe shfugizimin e
direktivave 2001/77/KE dhe 2003/30/KE”, té
ndryshuar”, Numri CELEX: 32009L0028,
Fletorja Zyrtare e Bashkimit Europian, Seria L, nr.
140, daté 5.6.2009, fage 16-62.

b) té zvogélojé importin e léndéve djegése
organike, emetimin e gazeve me efekt serré dhe té
mbrojé mijedisin, né zbatim té detyrimeve té
Republikés sé Shqgipérisé, né kuadér té
marréveshjeve dhe traktateve ndérkombétare;

c) té nxité zhvillimin e tregut té energjisé
elektrike nga burime té rinovueshme dhe
integrimin rajonal té tij;

¢) té rrité diversifikimin e pérdorimit té
burimeve té energjisé dhe siguriné e furnizimit me
energji né Republikén e Shqipérisé;

d) té nxité zhvillimin rural dhe té zonave té
izoluara, duke pérmirésuar furnizimin me energji té
kétyre zonave.

Neni 2
Fusha e veprimit

Ky ligj pércakton:

a) kuadrin ligjor pér nxitjen e prodhimit té
energjisé nga burimet e rinovueshme té energjisé;

b) objektivat kombétaré té detyrueshém pér
kontributin e burimeve té rinovueshme né
konsumin pérfundimtar bruto té energjisé;

c) rregullat pér mbéshtetjen e prodhimit té
energjisé nga burimet e rinovueshme;

¢) detyrimin pér transparencén e informacionit;

d) rregullat pér aksesin dhe funksionimin e
rrjeteve pér burimet e energjive té rinovueshme
dhe lidhjen e tyre me rrjetin e energjisé elektrike né
territorin e Republikés sé Shqipérisé;

dh) rregullat pér dhénien, transferimin dhe
anulimin e garancive té origjinés pér energjiné e
prodhuar nga burimet e rinovueshme;

e) monitorimin e zbatimit e té raportimit té
kérkesave té ligjit.

Neni 3
Pérkufizime

1. Né kété ligj termat e méposhtém kané kéto
kuptime:

a) “Energji aerotermale” &shté energjia e
depozituar né formén e nxehtésisé né ajrin e
ambientit.

b) “Energji gjeotermike” &shté energjia e
depozituar né formén e nxehtésisé nén sipérfagen e
tokeés.

c) “Energji hidrotermike” &shté energjia e
depozituar né formén e nxehtésisé né ujérat
sipérfagésore.

¢) “Biomasa” &shté pjesa e biodegradueshme e
produkteve, mbeturinave dhe mbetjeve me origjiné



biologjike nga veprimtaria bujgésore (pérfshiré
Iéndé bimore dhe shtazore), pyjore dhe nga industri
té lidhura me to, pérfshiré peshkimin dhe
akuakulturén, si edhe pjesa e biodegradueshme e
mbeturinave industriale, urbane dhe rurale.

d) “Bioléngjet” jané 1énd¢ djegése né trajté té
Iéngét ose té gazté, té pérziera me léndé djegése
hidrokarbure dhe té prodhuara nga biomasat, sipas
pércaktimeve né ligjin nr. 9876, daté 14.2.2008,
“Pér prodhimin, transportimin dhe tregtimin e
biokarburanteve dhe té léndéve té tjera djegése, té
rinovueshme, pér transport.

dh) “Energjia nga burimet e rinovueshme”
éshté energjia nga burime té rinovueshme jofosile,
konkretisht era, dielli, energjia aerotermike, energjia
gjeotermike, energjia hidrotermike dhe energjia e
ogeaneve, energjia hidrike, biomasa, gazi i
grumbulluar né landfille, gazi, gé grumbullohet nga
trajtimi i ujérave té zeza dhe biogazet.

e) “Konsumi pérfundimtar bruto 1 energjis¢”
éshté gjithé sasia e energjisé, e lévruar né territorin e
Republikés sé Shqipérisé pér géllime industriale,
pér transportin, pér sektorin familjar, pér shérbimet
e ndryshme, pérshiré shérbimet publike e private,
bujgésing, pyjet e peshkimin, konsumin e energjisé
elektrike dhe té nxehtésisé edhe pér vetékonsum né
té gjithé sektorét e energjisé, si dhe humbjet e
energjisé elektrike e té nxehtésisé né sistemin e
transmetimit e té shpérndarjes.

€) “Garancia e origjin€s” €shté njé¢ dokument
elektronik, 1 cili ka funksion t€ vetém qé t’i provojé
konsumatorit pérfundimtar se njé pjesé ose e gjithé
sasia e dhéné e energjisé sé pérdorur éshté
prodhuar prej burimeve té rinovueshme.

f) “Proces konkurrues i ofertave” &shté njé
proceduré objektive, transparente, jodiskriminuese
gé mundéson pjesémarrjen e njé numri shogérish,
pér té pérfituar nga skema e mbéshtetjes, né bazé té
ofertés fillestare té paraqitur nga ofertuesi.

g) “Skemé mbéshtetjeje” €shté nstrumenti, apo
mekanizmi i zbatuar pér té nxitur pérdorimin e
energjisé nga burimet e rinovueshme duke
zvogéluar koston e asaj energjie, duke rritur cmimin
me té cilin ajo mund té shitet ose duke rritur
véllimin e energjisé sé bleré me angé té detyrimeve
pér energji té rinovueshme ose ményra té tjera.

gj) “Kontraté pér diferencén” &shté kontrata,
modeli i sé cilés miratohet nga Késhilli i Ministrave,
ndérmjet Operatorit té Energjisé sé Rinovueshme
dhe prodhuesit t& energjisé nga burimet e

rinovueshme, 1 cili éshté deklaruar ofertuesi i
suksesshém né procesin konkurrues pér té pérfituar
nga skema e mbéshtetjes, sipas pércaktimit té nenit
9 té kétij ligji.

h) “Cmim i caktuar” éshté ¢mimi final g€ do té
pérfitojé prodhuesi me pérparési i energjisé
elektrike, si rezultat i shpalljes fitues i njé skeme
mbéshtetése né njé proceduré konkurruese.

1) “Cmimi referencé” €sht€ ¢mimi orar i tregut
té dités né avancé, i cili bazohet né tregun e
organizuar té energjisé elektrike ose deri né krijimin
e saj né njé treg energjie elektrike té krahasueshém
me té.

1) “Prodhues me pérparési” €shté ¢do prodhues
gé prodhon energji elektrike nga burime té
energjisé sé rinovueshme dhe né rastin e energjisé
hidrike me njé kapacitet té instaluar deri né 15 MW
pér njé njési gjeneruese dhe gé pérfitojné nga
skemat mbéshtetése, né pérputhje me parashikimit
e kétij ligji.

k)“Operatori 1 Energjis€ s€¢ Rinovueshme” &shté
subjekti pérgjegjés, gé faturon dhe mbledh
detyrimin pér energjiné e rinovueshme té aplikuar
tek té gjithé klientét fundoré té energjisé elektrike.

) “Skema e matjes sé energjis€ neto” €shté
skema gé mundéson matjen me dy drejtime té njé
kapaciteti total té instaluar pér prodhimin e
energjisé elektrike nga era ose dielli nén 500 kW,
nga shogérité e vogla dhe t€ mesme ose klientét
familjaré, i cili nuk mund té dispecerohet. Kéta
klienté prodhojné njé pjesé ose té gjithé energjiné
gé nevojitet pér nevojat e tyre dhe injektojné
energjiné e tepért té prodhuar né rrjetin e
shpérndarjes.

1) “Sistem diellor fotovoltaik €shté njé pajisje
apo impiant i pérdorur pér té shndérruar energjiné
e rrezatimit diellor né energji elektrike pér
vetékonsum apo pér ta shpérndaré né rrjetet e
energjisé elektrike.

m) “Njési gjenerimi” éshté ¢do myjet teknik, 1 cili
shndérron energjiné e prodhuar nga burimet e
rinovueshme né energji elektrike ose pér ngrohje.

n) “Kapacitet i instaluar i njé impianti” €shté
fugia e energjisé elektrike, pér té cilén njésia
prodhuese éshté e afté teknikisht té€ prodhojé, kur
punon si¢ éshté planifikuar, pa kufizime kohore, si
dhe pa marré parasysh ndérprerjet e vogla
afatshkurtra.

nj) “Prodhuesit ekzistues me pérpar€si” jané
prodhuesit me pérparési, nga burimet hidrike, té



cilét pavarésisht nga momenti i nénshkrimit té
kontratés me autoritetin kontraktor, jané pajisur me
“Certifikatén e pranimit t€ veprés”, sipas
legjislacionit pérkatés, brenda datés 31 dhjetor
2020.

0) “Detyrimi pér energjiné e rinovueshme”
pérfagéson njé tarifé fikse gé aplikohet te klientét
fundoré, né pérputhje me sasiné pérkatése té
energjisé elektrike té matur dhe té lévruar nga
furnizuesit te kéta klienté. Ky detyrim llogaritet si
produkt i totalit té sasisé sé energjisé elektrike té
prodhuar nga burimet e rinovueshme té energjisé
me bonusin e dhéné pér promovimin e burimeve
té rinovueshme té energjisé, né raport me totalin e
sasisé sé energjisé elektrike té Ilévruar nga
furnizuesit te klientét fundoré.

p) “Ministria” €shté ministria pérgjegjése pér
energjiné.

q) “Ministri” &sht€ ministri pérgjegj€s pér
energjiné.

2. Té gjithé termat e pérdorur né kété ligj, té
cilét nuk jané pérfshiré né pikén 1, té kétij neni, do
té kené té njéjtin kuptim me termat e pércaktuar né
ligjin nr. 43/2015 “Pér sektorin e energjis€” dhe
ligjin nr. 124/2015 “Pér efigencén e energjis€”.

KREU II
OBJEKTIVAT KOMBETARE PER
PERDORIMIN E ENERGJISE NGA
BURIMET E RINOVUESHME DHE MASAT
PER REALIZIMIN E TYRE

Neni 4
Objektivat kombétaré

1. Objektivat kombétaré pér energjiné e
rinovueshme té prodhuar nga burimet e
rinovueshme né konsumin pérfundimtar bruto té
energjisé dhe trajektorja udhézuese jané pércaktuar
né shtojcén nr.1, bashkélidhur kétij ligji.

2. Pjesa e energjisé nga burimet e rinovueshme
pérllogaritet si prodhimi pérfundimtar bruto i
energjisé nga burimet e rinovueshme, pérpjesétuar
me konsumin pérfundimtar bruto té energjisé nga
té gjitha burimet e energjisé, né pérputhje me
metodologjiné e miratuar nga Késhilli i Ministrave.

3. Pér té arritur objektivat e pércaktuar né
shtojcén nr. 1, té kétij ligji, Republika e Shqipérisé
mund té bashképunojé me palét kontraktuese té
Komunitetit t& Energjisé. Késhilli i Ministrave,
me propozimin e ministrit, miraton ményrén dhe
kriteret e bashképunimit.

Neni 5
Plani Kombétar i Veprimit pér Burimet e
Rinovueshme té Energjisé

1. Ministria, né bashképunim me agjenciné
pérgjegjése pér burimet e rinovueshme té
energjisé, institucionet e tjera pérgjegjése, dhe né
konsultim me Sekretariatin e Komunitetit té
Energjisé, sipas pércaktimeve té nenit 4 té kétij
ligji, harton njé Plan Kombétar Veprimi pér
Burimet e Rinovueshme té Energjisé, i cili
rishikohet ¢do dy vjet.

2. Plani Kombétar i Veprimit pér Burimet e
Rinovueshme té Energjisé pércakton masat pér
arritjen e objektivave kombétaré pér energjiné
elektrike té prodhuar nga burimet e rinovueshme,
pér ngrohjen dhe ftohjen, pér transportin, si
pjesé e konsumit pérfundimtar bruto né vitin
2020, sipas pércaktimit né shtojcén nr.1 té kétij
ligji.

3. Plani Kombétar i Veprimit pér Burimet e
Rinovueshme té Energjisé miratohet nga Késhilli
I Ministrave, me propozimin e ministrit. Plani
Kombétar 1  Veprimit pér Burimet e
Rinovueshme té Energjisé i miratuar i njoftohet
Sekretariatit t& Komunitetit té Energjisé.

4. Zbatimi i Planit Kombétar té Veprimit pér
Burimet e  Rinovueshme té  Energjisé
monitorohet prej agjencisé pérgjegjése pér
burimet e rinovueshme té energjisé, e cila i
paraget ministrisé raportin vjetor t€ monitorimit
brenda datés 30 gershor té ¢do viti.

5. Cdo dy vjet, brenda datés 30 shtator,
ministria i paraget Késhillit t& Ministrave njé
raport pér zbatimin e Planit Kombétar té
Veprimit pér Burimet e Rinovueshme té
Energjis€ dhe pérmbushjen e objektivave
kombétaré pér energjiné nga burime té
rinovueshme. Ky raport publikohet né fagen
zyrtare té internetit té€ ministrisé.

6. Nése raporti i parashikuar né pikén 5, té
kétij neni, paraget se pjesa e energjisé nga
burimet e rinovueshme éshté mé e vogél se njé
piké pérgindjeje sesa vlera e trajektores
udhézuese pér periudhén e dy viteve té
ardhshme, té pércaktuar né shtojcén nr. 1, té keétij
ligji, ministria i propozon Keéshillit t& Ministrave
ndryshimin e Planit Kombétar té€ Veprimit pér
Burimet e Rinovueshme té Energjisé, duke
pércaktuar masat e duhura dhe té pérshtatshme



pér té arritur trajektoren udhézuese, pérmendur né
shtojcén nr. 1 té kétij ligji.

Neni 6
Informacioni, certifikimi dhe statistikat

1. Ministria merr masa gé informacioni rreth
pérfitimeve, kostove té zhvillimit dhe pérdorimit té
energjisé nga burimet e rinovueshme, si dhe rreth
masave mbéshtetése, té jeté i disponueshém pér té
gjitha palét e interesuara.

2. Késhilli i Ministrave, me propozimin e
ministrit dhe ministrit pérgjegjés pér zhvillimin
urban, miraton llojet e certifikatave dhe kriteret e
nevojshme té certifikimit pér instalimet e kaldajave
dhe sobave té vogla té biomasés, sistemeve diellore
fotovoltaike, termike, termodinamike, sistemeve
gjeotermike té cekéta dhe pompat e nxehtésisé.
Certifikimi i dhéné prej cdonjérit nga vendet
anétare té Bashkimit Europian ose paléve
kontraktuese té Komunitetit té Energjisé
konsiderohet si i bazuar né kéto kritere.

3. Té gjitha subjektet gqé prodhojné energji nga
burimet e rinovueshme kané detyrimin té
dorézojné té dhéna mbi prodhimin vjetor té
energjisé, té dhéna mbi pagesén e detyrimeve
financiare, si dhe té dhéna té tjera té pércaktuara
me udhézim té ministrit, né agjenciné pérgjegjése
pér burimet e rinovueshme té energjisé, jo mé voné
se data 31 mars e ¢do viti.

Neni 7
Detyrat e agjencisé pérgjegjése pér burimet e
rinovueshme té energjisé

1. Agjencia pérgjegjése pér burimet e
rinovueshme té energjisé, si institucion né varési té
ministrit, kryen detyrat si mé poshté:

a) krijimin, regjistrimin dhe pérditésimin e
regjistrit té prodhuesve me pérparési té energjise;

b) regjistrimin e bilancit té energjisé té té gjithé
prodhuesve me pérparési té energjisé;

c) hartimin dhe dorézimin né ministri té
projektit té Planit Kombétar té Veprimit pér
Burimet e Rinovueshme té Energjisé né afatet e
pércaktuara nga kjo ministri;

¢) monitorimin e zbatimit té Planit Kombétar té
Veprimit pér Burimet e Rinovueshme té Energjisé,
té miratuar nga Késhilli i Ministrave;

d) hartimin dhe dorézimin né ministri dhe ERE,
brenda datés 1 gershor té ¢do viti, té vlerésimit té
pjesés sé energjisé sé prodhuar nga burimet e

rinovueshme, krahasuar me konsumin
pérfundimtar bruto té energjisé pér vitin para-
ardhés;

dh) pérgatitjen e informacionit té parashikuar né
pikén 1, té nenit 6, té kétij ligji.

2. Késhilli i Ministrave, me propozimin e
ministrit, cakton ose krijon institucionin, i cili do té
ushtrojé detyrat e agjencisé pérgjegjése pér burimet
e rinovueshme té energjisé.

KREU 11
NXITJA E PRODHIMIT TE ENERGJISE
ELEKTRIKE NGA BURIMET E
RINOVUESHME

Neni 8
Masat mbéshtetése pér prodhimin e energjisé
elektrike nga burimet e rinovueshme

1. Me géllim arritjen e objektivit kombétar té
energjisé sé rinovueshme, Késhilli i Ministrave, me
propozimin e ministrit, miraton masat pér nxitjen e
pérdorimit té energjisé elektrike nga burimet e
rinovueshme.

2. Mbéshtetja sipas kontratés pér diferencé pér
prodhuesit me pérparési té energjisé elektrike,
pérvec rasteve té pércaktuara né kété ligj, do té
jepet népérmijet njé procesi konkurrues. Mbéshtetja
jepet né formén e njé shpérblimi pér arritjen e
¢cmimit té caktuar, si njé shtese mbi ¢cmimin e
referencés.

3. Ministria, né konsultim me agjenciné
pérgjegjése pér burimet e rinovueshme té energjisé,
Entin Rregullator té€ Energjisé dhe Sekretariatin e
Komunitetit té Energjisé, harton ¢do propozim
rreth masave mbéshtetése. Kushtet dhe procedurat
pér dhénien e masave mbéshtetése, gé pérfshijné
ndihmén nga Buxheti i Shtetit, miratohen nga
Késhilli i Ministrave, me propozimin e ministrit.
Kéto masa, né cdo rast jepen né pérputhje me
legjislacionin né fugi pér ndihmén shtetérore.

4. Prodhuesit me pérparési té energjisé elektrike
jané pérgjegjés pér balancimin. Prodhuesit béhen
palé pérgjegjése pér balancimin, duke nénshkruar
nj¢ kontraté me Operatorin e Sistemit té
Transmetimit ose duke nénshkruar njé kontraté pér
transferimin e pérgjegjésisé sé balancimit te njé palé
tjetér pérgjegjése pér balancimin, duke u béré
pjesétar i njé grupi balancues, né pérputhje me
rregullat e tregut dhe procedurat pérkatése té
miratuara nga ERE, né konsultim me Sekretariatin
e Komunitetit té Energjiseé.



Neni 9
Kontrata pér diferencé

1. Mbéshtetja sipas kontratés pér diferencé éshté
e bazuar né njé shpérblim té ndryshueshém, té
llogaritur si diferenca midis ¢mimit me té cilin
prodhuesi i energjisé sé rinovueshme éshté shpallur
fitues né procesin konkurrues pér dhénien e
ndihmés (¢mimi i caktuar) dhe ¢mimit té tregut té
energjisé elektrike (gmimi referencg).

2. Pérfituesit e skemés sé mbéshtetjes, sipas njé
kontrate pér diferencé dhe niveli maksimal pér njé
mbéshtetje té tillé, do té caktohen né njé proces
konkurrues, té hapur pér té gjithé prodhuesit e
energjisé elektrike nga burime té rinovueshme, né
bazé té kritereve té qarta, transparente dhe
jodiskriminuese, pérvec rasteve kur:

a) vetém njé ose njé numér shumé i kufizuar
projektesh jané té pérshtatshme pér njé proces
konkurrues;

b) njé proces konkurrues mund té sjellé njé
nivel mbéshtetjeje dukshém mé té larté; ose

c) njé proces konkurrues do té rezultonte
dukshém né ¢cmime té uléta.

3. Procesi konkurrues mund té kufizohet vetém
né njé teknologji specifike, né rastet kur njé proces i
hapur ndaj té gjithé prodhuesve do té conte né
rezultat jo té pérshtatshém, i cili nuk mund té
trajtohet né procesin e projektimit, duke pasur
parasysh né vecanti:

a) potencialin afatgjaté té njé teknologjie té re
dhe inovative;

b) nevojén pér té diversifikuar burimet;

c) kufizime té rrjetit dne géndrueshmeérisé sé
rrjetit;

¢) kostot e lidhjes né rrjet;

d) nevojén pér té shmangur deformimet né
tregun e materialeve té para nga mbéshtetja e
biomasés.

4. Modeli i kontratés pér diferencé, kushtet dhe
procedurat, si dhe rastet e parashikuara né pikat 2
dhe 3, té kétij neni, propozohen nga ministri dhe
miratohen me vendim té Késhillit t& Ministrave.

5. Operatori i Energjisé sé Rinovueshme do té
hartojé njé formular aplikimi pér mbéshtetjen, sipas
kontratés pér diferencé. Formulari i aplikimit
pérmban ndér té tjera emrin e aplikantit dhe llojin e
shogeérisé, njé pérshkrim té projektit, duke pérfshiré
vendndodhjen e saj, datén e fillimit e té
pérfundimit té projektit, sasiné e mbéshtetjes sé

nevojshme pér té pérfunduar até dhe kostot
pérkatése. Né formularin e aplikimit, pérfituesit
duhet t& pérshkruajné pamundésiné e zhvillimit té
projektit pa mbéshtetjen e kontratés pér diferencé.

6. Mbéshtetja pér prodhuesit e energjisé sé
rinovueshme jepet né ¢do rast, deri né vetéshlyerjen
e ploté té impiantit, né pérputhje me rregullat e
kontabilitetit dhe ¢cdo formé mbéshtetjeje e marré
mé paré duhet té zbritet nga mbéshtetja, sipas
kontratés pér diferencé.

7. Prodhuesit e energjisé sé rinovueshme jané té
detyruar té paguajné diferencén ndérmjet cmimit té
referencés dhe ¢mimit t& caktuar tek Operatori i
Energjisé sé Rinovueshme, né rastet kur ¢mimi i
referencés tejkalon ¢mimin e caktuar. Nése ¢mimi i
tregut né bazé orare, né bazé té ankandit té dités né
avancé, do té jeté nén zero pér mé pak se gjashté oré
radhazi, mbéshtetja konsiderohet e mbuluar me
¢mimin e caktuar. Nése ¢mimi i tregut né bazé orare,
né bazé té ankandit té dités né avancé, mbetet
negativ gjaté njé periudhe prej gjashté orésh ose mé
gjaté, atéheré shuma e diferencés, sipas kontratés pér
diferencé, do té jeté zero pér gjithé até periudhé.

8. Kontrata pér diferencé do té keté njé
kohézgjatje maksimale prej 15 vijetésh.

Neni 10
Masat mbéshtetése pér prodhimin e energjisé
elektrike nga burimet e vogla té rinovueshme

1. Mbéshtetja sipas kontratés pér diferencé nuk
zbatohet pér prodhuesit me pérparési:

a) me kapacitet té instaluar té energjisé elektrike
deriné 2 MW,

b) me kapacitet té instaluar té energjisé elektrike
deri né 3 MW pér energjiné e erés;

C) pér projektet demonstruese.

2. Cmimi i blerjes sé energjisé elektrike nga
burimet hidrike me kapacitet té instaluar deri né 2
MW caktohet nga ERE, né pérputhje me
metodologjiné e miratuar nga Késhilli i Ministrave,
me propozimin e ministrit. Metodologjia pércakton
kriteret e llogaritjes sé ¢mimit, duke u bazuar né
¢mimin e tregut té organizuar té energjisé elektrike
ose deri né krijimin e tij, né c¢mime té
krahasueshme té tregjeve té organizuara té vendeve
fginje, plus njé bonus té caktuar pér promovimin e
kétyre burimeve, i cili merr né konsideraté njé
kthim té arsyeshém té vlerés sé investimeve. Né
¢do rast, ky ¢cmim nuk do té jeté mé i ulét se gmimi
I miratuar nga ERE né vitin 2016.



3. Cmimi i blerjes sé energjisé elektrike nga ¢do
prodhues tjetér me pérparési, i pércaktuar né pikén
1, té kétij neni, caktohet nga ERE, né pérputhje me
metodologjiné e miratuar nga Késhilli i Ministrave,
me propozimin e ministrit. Metodologjia pércakton
kriteret e llogaritjes sé ¢mimit, duke u bazuar né
kthimin e arsyeshém té vlerés s& investimeve, sipas
llojit té teknologjisé sé pérdorur.

4. Né hartimin e metodologjisé pér pércaktimin
e ¢cmimit té shitjes sipas pikave 2 dhe 3, té kétij
neni, ministria merr edhe mendimin nga Komisioni
i Ndihmés Shtetérore.

Neni 11
Operatori i Energjisé sé Rinovueshme

1. Operatori i Energjisé sé Rinovueshme éshté
pérgjegjés pér faturimin dhe mbledhjen nga ¢do
furnizues i energjisé elektrike té pagesave pér
detyrimin pér energjiné e rinovueshme pér té gjitha
kategorité e prodhuesve me pérparési, té aplikuar tek
té gjithé klientét fundoré, né pérputhje me sasiné
pérkatése té energjisé elektrike té matur dhe té
lévruar te kéta klienté. Keéshilli i Ministrave
pércakton operatorin gé do kryejé funksionet e
Operatorit té Energjisé sé Rinovueshme, né
pérputhje me kompetencat e pércaktuara né kété ligj
dhe ligjin e sektorit té€ energjisé elektrike.

2. Operatori i Energjisé sé Rinovueshme éshté
pérgjegjés pér nénshkrimin dhe administrimin e
kontratave pér diferencé me prodhuesit me
pérparési té energjisé. Kjo pérfshin menaxhimin e
kontratave gjaté gjithé kohézgjatjes sé tyre, si dhe
parashikimin e pagesave, sipas skemave mbéshtetése
pér prodhuesit me pérparési, né pérputhje me
detyrimin pér energjiné e rinovueshme. Operatori i
Energjisé sé Rinovueshme éshté gjithashtu,
pérgjegjés pér shlyerjen e shumave té pagueshme pér
prodhuesit me pérparési.

3. ERE miraton detyrimin pér energjiné e
rinovueshme gé do té paguhet nga ana e klientéve
fundoré té energjisé elektrike né njé bazé vjetore
dhe metodologjiné pér pércaktimin e kétij detyrimi,
si dhe procedurén e kompensimit té diferencés pér
prodhuesit.

4. Operatori i Energjisé sé Rinovueshme duhet
té mbajé té dhéna té hollésishme pér té gjitha masat
mbéshtetése. Kéto té dhéna duhet té mbahen gjaté
gjithé kohézgjatjes sé kontratés pér diferencé dhe
pér njé periudhé shtesé prej dhjeté vitesh, duke

pérfshiré té gjitha informacionet e nevojshme pér
té provuar se kushtet e kontratés pér diferencé jané
pérmbushur.

5. Operatori i Energjisé sé Rinovueshme
publikon c¢do vit detajet e llogaritjeve e té
shpérblimeve, sipas kontratave pér diferencé.
Operatori i Energjisé sé Rinovueshme kryen njé
vlerésim té fazés sé paré té procesit konkurrues,
pérfshiré pérgindjen e realizuar té projekteve té
energjive té rinovueshme té deklaruar fitues né
procesin konkurrues, pas marrjes sé certifikatés sé
pranimit té veprés.

Neni 12
Aksesi né rrjet

1. Transmetimi dhe shpérndarja e energjisé
elektrike nga burimet e rinovueshme jané té
garantuar, mbi baza transparente, jodiskriminuese
dhe bazuar né tarifat e miratuara e té publikuara
nga ERE. Prodhuesit gé prodhojné energji nga
burime té rinovueshme kané pérparési né aksesin
né rrjetet elektrike.

2. Operatori 1 Transmetimit dhe Operatori i
Shpérndarjes sigurojné aksesin né rrjetin e tyre, né
pérputhje me ligjin nr. 43/2015 “Pér sektorin e
energjisé elektrike.

3. Kriteret e pércaktuara né pikén 1, té kétij
neni, pérfshihen né marréveshjen pér operimin
midis Operatorit té Sistemit t€ Transmetimit ose
Operatorit té Sistemit té Shpérndarjes dhe
prodhuesit té energjisé sé rinovueshme.

4. ERE miraton masat e nevojshme pér
operimin e rrjetit, me géllim minimizimin e
ndérprerjeve té energjisé elektrike té prodhuar nga
burimet e rinovueshme té energjiseé.

Neni 13
Lidhja me rrjetin

1. Operatorét e sistemit té transmetimit dhe té
shpérndarjes ndérmarrin hapat e duhur pér té
zhvilluar infrastrukturén e rrjetit té transmetimit
dhe té shpérndarjes, rrjetet inteligjente, impiantet e
depozitimit dhe sistemin e energjisé elektrike, me
géllim gé té lejojné funksionim té sigurt té sistemit
té energjisé elektrike, pér té pérfshiré zhvillimin e
métejshém té prodhimit té energjisé elektrike nga
burimet e rinovueshme té energjisé, pérfshiré
interkonjeksionin me vendet fginje, né pérputhje
me Planin Kombétar té¢ Veprimit pér Burimet e
Rinovueshme té Energjisé.



2. Me propozim té operatoréve té sistemit té
transmetimit e té shpérndarjes, ERE miraton
procedurat dhe rregullat lehtésuese pér lidhjen e
impianteve prodhuese né rrjet, né pérputhje me
kriteret e pércaktuara né ligjin nr. 43/2015, “Pér
sektorin e energjis€”, né€ bashképunim me
autoritetet gendrore dhe vendore, té pérfshira né
procedurat pér autorizimin, planifikimin dhe
dhénien e lejeve né nivelin vendor dhe kombétar.

3. Operatorét e sistemit té transmetimit e té
shpérndarjes, bazuar né kérkesén e prodhuesit té
energjisé nga burimet e rinovueshme dhe né
pérputhje me kodet dhe rregulloret e miratuara nga
ERE, propozojné si piké lidhjeje me rrjetin e tyre
até piké gé plotéson kushtet mé té favorshme pér
prodhuesin e energjisé sé rinovueshme nga
piképamja e kostos dhe largésisé nga rrjeti. Né
pérzgjedhjen e pikés sé lidhjes mé té miré dhe mé
té pérshtatshme, operatorét e sistemit té
transmetimit e té shpérndarjes duhet té marrin né
konsideraté kufizimet teknike e efikasitetin
ekonomik té pikés sé pérzgjedhur té lidhjes me
rrjetin. Operatorét e sistemit té transmetimit e té
shpérndarjes duhet t’i sigurojné ¢do prodhuesi té ri
té energjisé elektrike nga burimet e rinovueshme,
gé déshiron té lidhet né rrjet, informacionin e
kérkuar t& nevojshém dhe té kuptueshém, duke
pérfshiré:

a) njé vlerésim té detajuar dhe té kuptueshém
mbi kostot e pikés sé lidhjes;

b) njé kohézgjatje té sakté e té arsyeshme pér
marrjen dhe shgyrtimin e kérkesés pér lidhjen né
rrjet;

c) njé afat kohor pér miratimin e ¢do lidhjeje té
propozuar né rrjet.

Neni 14
Kostot pér lidhjen me rrjetin dhe zgjerimin e
kapaciteteve

1. Shpenzimet e nevojshme té lidhjes sé
impianteve té gjenerimit té energjisé elektrike nga
burime té rinovueshme té energjisé né pikén e
lidhjes dhe pajisjet e nevojshme matése pér té
regjistruar energjiné elektrike té furnizuar e té
lévruar pérballohen nga prodhuesi i energjisé sé
rinovueshme.

2. Né gofté se operatori i rrjetit pas miratimit té
lidhjes me rrjetin, sipas pikés 3, té nenit 13, té kétij
ligji, cakton njé piké tjetér lidhjeje, ai duhet té
mbulojé kostot shtesé gé i shkaktohen prodhuesit.

3. Operatori i rrjetit duhet té pérballojé kostot e
optimizimit, té pérforcimit dhe té zgjerimit té
sistemit té rrjetit.

Neni 15
Skemat e matjes neto té energjisé

1. Né pérputhje me skemén e matjes, njé
shoqggéri e vogél ose e mesme apo njé klient familjar
mund té instalojé njé kapacitet total deri né 500 kW
pér prodhimin e energjisé elektrike nga era ose
dielli pér t& mbuluar njé pjesé ose té gjithé energjiné
gé nevojitet pér nevojat e tij dhe té injektojé
energjiné e tepért té prodhuar né rrjetin e
shpérndarjes.

2. Klientét, sipas skemés sé matjes neto té
energjisé, duhet té instalojné me shpenzimet e tyre
njé matés me dy drejtime.

3. Bilanci neto dhe faturimi b&hen né baza
mujore pér secilén piké matése. Teprica e energjisé
elektrike mé e madhe se konsumi mujor shitet te
furnizuesi i shérbimit universal, i ngarkuar me
detyrimin e shérbimit publik, sipas ¢mimit té
caktuar nga ERE, bazuar né metodologjiné e
miratuar nga Késhilli i Ministrave, me propozimin
e ministrit.

4. Ministri miraton me udhézim njé proceduré
té lehtésuar pér autorizimin pér lidhjen né sistemin
e shpérndarjes té projekteve té vogla té energjisé sé
rinovueshme.

KREU IV
GARANCIA E ORIGJINES PER ENERGIJINE
ELEKTRIKE TE PRODHUAR NGA
BURIMET E RINOVUESHME

Neni 16
Garancia e origjinés

1. Me kérkesén e prodhuesit té€ energjive té
rinovueshme, ERE duhet té léshojé garanciné e
origjinés pér cdo njési té energjisé té gjeneruar nga
impianti, pas marrjes sé té drejtés pér ndértimin e
impiantit té energjisé sé rinovueshme.

2. Garancia e origjinés léshohet né formatin
standard dhe pér njé njési té energjisé elektrike 1
MWh duhet té pércaktojé:

a) burimin e energjisé, nga i cili prodhohet
energjia;

b) datén e fillimit e té pérfundimit té prodhimit;

¢) emrin, vendin, tipin dhe kapacitetin e
impiantit ku éshté prodhuar energjia;



¢) nése prodhuesi ka pérfituar prej mbéshtetjes
me investime ose nga skema té tjera té mbéshtetjes
né nivel kombétar dhe masén e kétij pérfitimi;

d) datén e autorizimit té impiantit dhe kohén
kur éshté futur né puné;

dh) datén, vendin e Iéshimit té garancisé dhe njé
numér identifikimi unik.

3. Garancia e origjinés mund té transferohet,
vegmas ose sé bashku me transferimin fizik té
energjisé, dhe nuk do té keté efekt né vendimin pér
té pérdorur mekanizmin e bashké&punimit pér
arritjen e objektivit apo né llogaritjen e konsumit
final bruto té energjisé nga burime té rinovueshme,
né pérputhje me nenin 4 té kétij ligji.

4. ERE duhet mbajé njé regjistér elektronik té
garancive té origjinés me njé mekanizém té
pérshtatshém té pérpunimit té té dhénave pér té
siguruar se garancité e origjinés léshohen,
transferohen dhe anulohen né ményré elektronike
dhe jané té sakta, té besueshme dhe jo té
manipulueshme. Cdo palé e interesuar ka té drejté
té keté akses lirisht né kété regjistér.

5. ERE monitoron léshimin, transferimin dhe
anulimin e garancive té origjinés dhe siguron se e
njéjta njési e energjisé elektrike nga burime té
rinovueshme éshté marré né konsideraté vetém njé
heré.

6. Garancia e origjinés léshohet bazuar né té
dhéna té kuptueshme dhe informacion té duhur
pér té certifikuar origjinén e energjisé elektrike té
furnizuar nga prodhuesi, si dhe té dhénat e matura
té certifikuara nga Operatori i Sistemit té
Transmetimit dhe Operatori i Sistemit té
Shpérndarjes. Garancia e origjinés léshohet vetém
nése prodhuesi jep té gjithé informacionin e
kérkuar, sipas pikés 2 té kétij neni.

7. Prodhuesit nuk i jepet mbéshtetje kur ai
prodhues merr njé certifikaté origjine pér té
njéjtin  prodhim energjie nga burime té
rinovueshme.

8. Pérdorimi i garancisé sé origjinés éshté i
vlefshém brenda 12 muajve prej prodhimit té
njésisé sé energjisé elektrike korresponduese.
Garancia e origjinés duhet té anulohet pas
pérdorimit té saj.

9. Furnizuesi i energjisé elektrike éshté i
detyruar té provojé pjesén apo sasiné e energjisé
nga burimet e rinovueshme né totalin e energjisé
s€ pérzier, me qéllim qé t’u japé€ konsumatoréve
informacionin rreth konsumit té energjisé nga

burime té rinovueshme duke pérdorur edhe
garanciné e origjinés.

10. Sasia e energjise nga burimet e
rinovueshme qgé i korrespondon garancisé sé
origjinés, e transferuar prej njé furnizuesi té
energjisé elektrike te njé palé e treté, duhet
zbritur prej pjesés sé energjisé nga burimet e
rinovueshme né totalin e energjisé sé pérzier,
sipas pércaktimit né pikén 7 té kétij neni.

11. Nése energjia elektrike éshté prodhuar nga
njé hidrocentral me sistemin e rezervés sé pompuar
prej ujit té pompuar mé paré nga poshté lart,
garancia e origjinés léshohet vetém pér até sasi té
energjisé elektrike qé i korrespondon diferencés
midis energjisé elektrike té prodhuar nga
hidrocentrali dhe energjisé elektrike t& konsumuar
prej sistemit té rezervés sé pompuar.

12. Nése energjia elektrike éshté prodhuar
prej mbetjeve urbane apo industriale, garancia e
origjinés léshohet vetém pér sasiné e energjisé qé
i korrespondon pjesés sé biodegradueshme, sipas
pércaktimit n€ shkronjén “¢”, t& pikés 1, t€ nenit
3, té kétij ligji.

13. ERE miraton njé rregullore té vecanté pér
Krijimin e njé sistemi té sakté, té besueshém e té
mbrojtur nga abuzimet pér Iéshimin, transferimin
dhe revokimin e garancive té origjinés. Kjo
rregullore, ndérmjet té tjerave, pércakton né
ményré té vecanté:

a) dokumentacionin gé duhet dorézuar nga
prodhuesi pér cilésité teknike té impiantit té tij si
njési prodhuese e energjisé elektrike nga burime
té rinovueshme té energjise;

b) procedurén teknike té kualifikimit dhe
vecanérisht kufirin kohor, né té cilin ERE
pérgjigjet pér aplikimet e dorézuara dhe pasojat
ligjore gé rrjedhin prej déshtimit té zbatimit té
kétij detyrimi;

c) procedurén e aplikimit pér I&shimin,
regjistrimin, transferimin dhe anulimin e
garancisé sé origjinés;

¢) procedurén e monitorimit e té verifikimit té
saktésisé dhe besueshmérisé sé detyrimeve té
pérmbushura nga prodhuesi;

d) céshtjet lidhur me bashképunimin me
autoritetet kompetente té vendeve anétare té BE-
sé dhe vendeve té tjera, me té cilat ka
marréveshje té nénshkruara pér njohjen e
ndérsjellé té garancive té origjinés.



Neni 17
Procedura e monitorimit

1. Pér té siguruar pérmbushjen e kushteve té
Iéshimit té garancisé sé origjinés dhe se té dhénat,
mbi té cilat éshté léshuar ajo, jané ta sakta,
pérfagésuesit e ERE-s dhe ¢do person i autorizuar
prej saj, pa paragjykime lidhur me respektimin e
sekretit tregtar, kané akses té liré né impiantin
pérkatés té prodhimit dhe né té gjitha t€ dnhénat dhe
informacionin pér até impiant té dhéné. Prodhuesi
éshté i detyruar té lehtésojé punén e pérfagésuesve
té ERE-s dhe té personave té autorizuar prej tij.

2. ERE mund té refuzojé njohjen e garancisé sé
origjinés vetém kur ka dyshime té bazuara pér
saktésing, besueshmériné ose vértetésiné e saj. ERE
njofton Sekretariatin e Komunitetit té Energjisé pér
¢do refuzim sé bashku me arsyet pér kété refuzim.
Mendimi i Sekretariatit té Komunitetit t& Energjisé
merret parasysh nga ERE né njohjen e garancive té
origjinés.

Neni 18
Bashképunimi ndérkombétar pér
garancité e origjinés

1. Njé garanci e origjinés pér energjiné elektrike
té gjeneruar nga burime té rinovueshme té
energjisé, e léshuar nga njé vend anétar i BE-s& ose
nga njé vend, i cili éshté palé kontraktuese e
Traktatit t¢ Komunitetit t€ Energjisé, do té njihet
edhe nga Republika e Shqipérise.

2. ERE punon ngushtésisht me té gjitha
autoritetet gé Iéshojné garanci té origjinés né
vendet anétare té BE-sé dhe me ¢do vend, i cili
éshté palé kontraktuese e Traktatit t¢ Komunitetit
t& Energjis€¢, me q€llim pér t’u véné né dispozicion
konsumatoréve fundoré informacionin pér pjesén e
energjisé sé prodhuar nga burimet e rinovueshme
té energjisé, si pjesé e energjisé totale té furnizuar.

KREU V
ENERGIJIA E BURIMEVE TE
RINOVUESHME NE TRANSPORT DHE PER
PRODHIMIN E UJIT TE NGROHTE

Neni 19
Pérdorimi i burimeve té rinovueshme té
energjisé né transport

Pérmbushja e detyrimeve kombétare pér
energjiné nga burimet e rinovueshme pér géllimet e
pérdorimit t& energjisé prej burimeve té

rinovueshme né té gjitha llojet e transportit, sipas
objektivave kombétaré pér pérdorimin e burimeve
té rinovueshme té energjisé, né pérputhje me nenin
4, té kétij ligji, realizohet népérmiet legjislacionit pér
prodhimin, transportimin dhe tregtimin e
biokarburanteve dhe té Iéndéve té tjera djegése, té
rinovueshme, pér transport.

Neni 20
Objektivat minimalé pér pérdorimin e
energjisé diellore pér prodhimin e ujit té
ngrohté

1. Késhilli i Ministrave pércakton treguesit
minimalé pér prodhimin e ujit té ngrohté urban pér
pérdorim higjienik dhe pér proceset teknologjike, i
pérftuar prej sistemeve té paneleve diellore.

2. Treguesit minimalé pér pérdorimin e energjisé
diellore, té pércaktuar sipas pikés 1, té kétij neni,
vendosen duke marré né Kkonsideraté sasiné e
rrezatimit diellor pér zonat e ndryshme té vendit.

3. Késhilli i Ministrave miraton kriteret specifike
pér pérllogaritjen e energjisé diellore té pérdorur
pér té pérfituar ujé té ngrohté, qofté né ményré té
vecanté apo si pjesé e kodit té energjisé sé
banesave, duke marré né konsideraté standardet mé
té fundit té BE-sg, té miratuara pér kété géllim.

KREU VI
DISPOZITA TE FUNDIT

Neni 21
Aktet nénligjore

1. Ngarkohet Késhilli i Ministrave gé, brenda 12
muajve nga hyrja né fuqi e kétij ligji, té miratojé
aktet nénligjore né zbatim té neneve 4, pikat 2 e 3;
5, pika 3; 6, pika 2; 7, pika 2; 8, pikat 1 e 3; 9, pika
4; 10, pikat 2 e 3; 15 pika 3; 20, pikat 1 e 3; dhe 22,
pikat 2 e 4, té kétij ligji.

2. Ngarkohet ministri pérgjegjése pér energjiné
gé, brenda 12 muajve nga hyrja né fugi e kétij ligji,
té miratojé aktet nénligjore né zbatim té neneve 6,
pika 3; 15, pika 4; dhe 22, pika 1, té kétij ligji.

3. Ngarkohet Enti Rregullator i Energjisé gé,
brenda 12 muajve nga hyrja né fuqi e kétij ligji, té
miratojé aktet nénligjore né zbatim té neneve 8,
pika 4; 11, pika 3; 12, pika 4; 13, pika 2; dhe 16,
pika 13, té kétij ligji.



Neni 22
Trajtimi i prodhuesve ekzistues me pérparési

1. Prodhuesit me pérparési, té cilét kané marré
certifikatén e pranimit té veprés té centralit elektrik,
brenda datés 31 dhjetor 2020, kané té drejté té
zgjedhin pér té pérfituar nga skema e mbéshtetjes,
sipas kontratés pér diferencé, né pérputhje me
parashikimet e kétij ligji dhe procedurave té
miratuara nga ERE. Certifikata e pranimit té veprés
Iéshohet nga autoriteti kontraktor, sipas udhézimit
té ministrit.

2. Cmimi i blerjes s& energjisé elektrike nga
prodhuesit me pérparési, té cilét kané marré
certifikatén e pranimit t& veprés té centralit elektrik
brenda datés 31 dhjetor 2020, dhe té cilét nuk jané
béré pjesé e skemés mbéshtetése, sipas kontratés
pér diferencé, llogaritet nga ERE, né pérputhje me
metodologjiné e miratuar nga Késhilli i Ministrave,
me propozimin e ministrit. Kjo metodologji
hartohet né konsultim me Sekretariatin e
Komunitetit té Energjisé.

3. Metodologjia e parashikuar né pikén 2 té kétij
neni pércakton Kriteret e llogaritjes sé ¢mimit, duke
u bazuar né ¢cmimin e tregut té organizuar té
energjisé elektrike ose deri né krijimin e tij, né
¢mime té krahasueshme té tregjeve té organizuara
té vendeve fqinje, plus njé bonus té caktuar pér
promovimin e kétyre burimeve, i cili merr né
konsideraté njé kthim té arsyeshém té vlerés sé
investimeve. Né cdo rast, ky cmim nuk do té jeté
mé i ulét se cmimi i miratuar nga ERE né vitin
2016.

4. Detyrimi i blerjes sé energjisé elektrike té
prodhuar nga prodhuesit me pérparési té energjisé
elektrike, gé nuk pérfitojné nga skema e

ngarkohet njé té licencuari nga ERE, né pérputhje
me kushtet dhe procedurat e miratuara nga Késhilli
I Ministrave.

5. Deri né krijimin e tregut t& balancimit, por jo
mé voné se data 31 dhjetor 2022, prodhuesit
ekzistues me pérparési nuk do té jené pérgjegjés
pér kostot e dishalancave té shkaktuara. Kéto kosto
do t& merren né konsideraté nga ERE né tarifén e
shpérndarjes sé energjisé elektrike. Prodhuesit
ekzistues me pérparési do té njoftojné skedulin e
prodhimit tek Operatori i Sistemit té Shpérndarjes,
né pérputhje me rregullat e tregut té energjisé
elektrike.

Neni 23
Shfugizime

Ligji nr. 138/2013 “Pér burimet e energjisé sé
rinovueshme”, 1 ndryshuar, shfugizohet.

Neni 24
Hyrja né fuqi

Ky ligj hyn né fugi 15 dité pas botimit né
Fletoren Zyrtare.

Miratuar né datén 2.2.2017

Shpallur me dekretin nr. 10006, daté 15.2.2017,
té Presidentit té Republikés sé Shqipérise,
Bujar Nishani
SHTOJCANR. 1

1. Objektivi i pérgjithshém i Shqipérisé pér
energjiné nga burimet e rinovueshme té energjisé
né konsumin pérfundimtar bruto té energjisé éshté
38 pér gind né vitin 2020.

2. Trajektorja udhézuese, e pérshkruar né nenin
4, té kétij ligji, pérmban treguesit e méposhtém té

mbéshtetjes, sipas kontratés pér diferencé, iacis o eneraiisd naa burimet e rinovueshme:
konsiderohet detyrim i shérbimit publik dhe i P giseng '
Pjesa e Mesatarja Mesatarja Mesatarja Mesatarja Objektivi pér
energjisé pér2011- pér 2013- pér 2015- pér 2017- _energjinée
sé 2012 2014 2016 2018 rinovueshme té
rinovueshme Shqipérisé né
té Shqipérisé vitin 2020
31,2% 32,6 % 33,2 % 34,3 % 35,6 % 38 %







